
ПИСАТЕЛОТ САВО КОСТАДИНОВСКИ ВО ПОСЕТА НА 
УЧЕСНИЦИТЕ ОД ООУ „ЛАЗО ТРПОВСКИ“

Легендарниот Драган Мијалковски, со своите безвременски хитови, ги отвори 
Афирмираниот писател Саво Костадиновски, кој повеќе од педесет години 
живее и твори во Германија (на германски и македонски јазик и има објавено 
повеќе од 130 книги) денеска за време на краткиот и планиран престој во 
Македонија, ги посети учесниците од ООУ „Лазо Трповски“ на Меѓународниот 
литературен натпревар за млади. Во оваа пригода Костадиновски одржа 
кратко литературно читање на кое им се претстави себеси и им подари свои 
авторски изданија на книги во знак на поддршка за долгата традиција на 
учество на овој реномиран натпревар на училиштето и во знак на благодарност 
за досегашната афирмација на Македонија во светски рамки.

ООУ „Лазо Трповски“ од Скопје и годинава, 13. пат едноподруго, учествува 
на Меѓународниот литературен натпревар за млади во Токио, Јапонија, на кој 
досега има освоено три награди (2015, 2016 и 2021 година).

Натпреварот е во организација на УНЕСКО и фондацијата ГОИ од Токио и се 
одржува во рамките на одбележувањето на „Деценијата на Обединетите 
нации за одржлив развој на образованието“ во главниот град на Јапонија. 
Овој глобален проект се реализира од 2020 до 2030 година и во него активно 
се вклучени сите земји-членки на УНЕСКО.

Покровител на натпреварот е министерот за образование, култура, спорт, 
наука и технологија на Јапонија.

Годинава на овој реномиран натпревар, на кој учествуваат учесници од 
речиси цел свет (само за споредба минатата година учествуваа учесници од 
152 земји) со свои лични творби, напишани во форма на есеј на тема „Младите 
како идни креатори на мир во светот“, училиштето го претставуваат седум 
ученици: Лара Станчева, Тамара Ѓоќеска, Атанас Стаматовски, Берк Ѓунеш, 

Во Општина Карпош присуствуваа национални и меѓународни консултанти 
за ЕЕА методологијата според која општината ќе добие меѓународно 
Европското енергетско признание (ЕЕА – #EuropeanEnergyAward) и ќе влезе 
меѓу Европските општини кај кои веќе се имплементира оваа методологија.
Настанот беше реализиран во рамки на проектот „Excite – Стандарди за 
одличност, инвестирај во доверба – сервиси за енергетски менаџмент 
прилагодени на локалните власти во Источна Европа“ кој има за цел директно 
да ги подобри климатските акциски планови во 25 општини ширум Европа 
преку рационално искористување на енергијата и употреба на обновливи 
извори на енергија и тоа преку примена на методологијата на Европското 
енергетско признание (ЕЕА – #EuropeanEnergyAward). Проектот е финансиран 
од Европската Комисија во рамки на програмата Хоризонт 2020. Во Македонија 
се спроведува од страна на Хабитат Македонија, а Општина Карпош 
претставува пилот општина. На средбата присуствуваа претставници од 
енергетскиот тим на општината во рамки на проектот ЕКСАЈТ, раководители 
од неколку сектори од општината, како и претставници од советниците, 
граѓанскиот сектор и бизнис секторот.

КАРПОШ ПИЛОТ ОПШТИНА ВО РАМКИ НА ПРОЕКТОТ „EXCITE“

ДЕТСКА ПРЕТСТАВА И МИЈАТА ЗА УМЕТНИЧКО ДОЖИВУВАЊЕ 
НА „КУЛТУРНО ЛЕТО КАРПОШ 2023“

Во населбата Влае, на плоштадот „Делфина“, вечерва продолжи 
овогодинешното издание од „Културно Лето Карпош 2023“. Многубројната 
публика од сите возрасти, повторно покажа заинтересираност за ваквиот 
вид на културни настани организирани од Општина Карпош. На почеток од 
вечерта, настапија актерите од Театарот за деца и младинци, кои изведувајќи 
ја куклената претстава „Лакомата меца“ ја воодушевија публиката и 
предизвикаа огромно задоволство кај сите карпошани кои имаа можност 
да уживаат во ова креативна изведба. На сцената беше отсликана одлична 
приказна, а особено беше предизвикана со радост и уживање кај најмладите. 
Театарот за деца и младинци, со кој се гордее македонската нација, е освојувач 
и на многу престижни меѓународни награди и признанија, оваа година како 
дел од „Културно Лето Карпош 2023“го претстави својот весел и магичен дух 
пред жителите на Општина Карпош за убаво продолжение на карпошовата 
културна манифестација. За преостанатиот дел од вечерта на „Делфина“ се 
погрижи познатата поп пејачка и кант-авторка на забвана музика Мијата која 
со свој уметнички перфоманс како и секогаш на оригинален начин ја освои 
публиката со своите интерпретации и позитивната енергија. Преку својата 
музика и со раскошниот вокал како и секогаш поразлична и поспецифична 
од останатите, Мијата, овојпат на традиционалната карпошова културна 
манифестација создаде незаборавно музичко шоу во кое уживаа карпошани.

Како една од поважните точки на дневниот ред на 31-та седница на Советот 
на Општина Карпош, беше предлог-одлуката за прекин на рестрикциите на 
улично осветлување на територија на Општина Карпош, а која беше едногласно 
усвоена. Во наредната година пак, како и секоја измината, полуматурантите-
првенци на генерација, ќе добијат парична награда за постигнатиот успех. 
Ова, на денешната 31-ва седница на Советот на Општина Карпош, беше 
изгласено и одобрено од присутните советници.

Исто  така, дел од советниците дадоа зелено светло и за предлог-заклучокот 
за усвојување на Кварталниот извештај за извршување на буџетот на Општина 
Карпош за извештајниот период за квартал од 01.01.2023 до 30.06.2023 година. 
На дневниот ред се најде и предлог-решението за давање согласност на 
годишниот план за вработување за 2024 година, како и предлог-програмата 
за изменување и дополнување на Програмата за активностите на Општина 
Карпош во областа на културата за 2023 година, кои беа изгласани од дел од 
советниците, но меѓу кои имаше и воздржани. Советниците, на денешната 
седница ја разгледаа и предлог-програмата за изменување и дополнување 
на Програмата за активностите на Општина Карпош во областа на детската, 
социјална и здравствена заштита за 2023 година, како и предлог-одлуката 
за одобрување средства за плаќање надоместок за персонален данок на 
доход и осигурување во случај на несреќа при работа и професионално 
заболување за невработени лица ангажирани како воспитувачи и негуватели 
со лиценца во предучилишните установи на територија на Општина Карпош, 
кои беа изгласани.

УКИНАТИ РЕСТРИКЦИИ НА УЛИЧНО ОСВЕТЛУВАЊЕ

Присутните советници едногласно го усвоија предлог-заклучокот за 
усвојување Иницијатива со која Советот на Општина Карпош ќе достави 
предлог до Собранието на Република Северна Македонија за усвојување 
измени во потребните закони и протоколи за набавка на неопходните најнови 
медицински помагала за сите лица со дијагноза Дијабетес тип 1. Двете 
точки, кои беа н Дневен ред на денешната седница на Советот на Општина 
Карпош, предлог-одлука за давање согласност за спогодбено преземање 
на административен службеник и предлог-одлука за давање согласност за 
времено одстапување на користење движни ствари-мотоцикл без странична 
приколка и мопед сопственост на Општина Карпош на Полициска станица од 
општна надлежност Карпош, не беа усвоени од страна на советниците.

Имено, предлог-одлуката за изменување и дополнување на Одлуката 
за начинот и условите за давање на користење училишен простор и 
спроведување на други активности во врска со основните општински 
училишта, помина на седницата, но не со целосно мнозинство. На седницата 
беа поднесени предлог-решенија за давање согласност на годишниот план 
за вработување за 2024 година на четирите детски јавни установи, и тоа 
градинката ,,Мајски цвет” , ,,Орце Николов” , ,,Пролет” , и Распеана младост” , 
кои истите беа едногласно усвоени. Беше изгласана и точката на дневен ред, 
предлог-решение за давање согласност на годишниот план за изменување 
и дополнување на годишниот план за вработување за 2023 година на 
општинското основно училиште ,,Војдан Чернодрински”, а во понатамошниот 
дневен ред одобрување добија и предлог-решенијата за давање согласност 
на годишниот план за вработување за 2024 година на деветте основни 
општински училишта и тоа, ,,Аврам Писевски” , ,,Братство” , ,,Владо Тасевски” 
, ,,Војдан Чернодрински” , ,,Димо Хаџи Димов” , ,,Јан Амос Комеснки” , ,,Лазо 
Трповски” , ,,Петар Поп Арсов” , и ,,Христијан Тодоровски Карпош”.

Изгласани беа и предлог-решенијата за изменување и дополнување на 
решението за разрешување и именување член во Управниот одбор на јавните 
општински детски установи, градинките ,,Распеана младост” , ,,Орце Николов” 
, и ,,Пролет” . Советниците рекоа “да”, за точката, предлог-решение за давање 
согласност на правилникот за изменување и дополнување на правилникот за 
систематизација на работните места во ЈУОДГ ,,Орце Николов”, предлог-
решение за давање согласност на правилникот за внатрешна организација 
на ЈУОДГ ,,Орце Николов”, како и за предлог-решението за изменување и  
дополнување на решението за разрешување и именување член во училишниот 
одбор на ООУ ,,Петар Поп Арсов”. Едногласно беше донесена точката на 
дневен ред, предлог-одлука за прифаќање донација од ОКИТЕКС ДОО извоз-
увоз Скопје. Советниците дадоа зелено светло и за предлог-одлуката за 
одобрување финансиски средства за замена на азбестни кровни покривачи 
на индивидуален станбен објект во Општина Карпош. Оттука, едногласно 
“да” советниците дадоа и за предлог-одлуката за одобрување финансиски 
средства за доделување финансиска поддршка за поправка и санација на 
постоечки лифтови и поставување нови на станбени згради за колективно 
домување во Општина Карпош. Додадената точка, предлог-одлука за 
промена на броила на електрична енергија во ООУ ,,Димо Хаџи Димов” и 
,,Вера Циривири Трена”, беше усвоена.

ХУМОРОТ НА САШО ТАСЕВСКИ И ПОПУЛАРНИОТ СИЛВИ БЕНД 
ЈА ОСВОИЈА „ДЕЛФИНА

Програмата на „Културно Лето Карпош 2023“ уште една вечер на плоштадот 
Делфина во населба Влае имаше прилагодена понуда за сите генерации и 
беше збогатена со разновидни изведби од културен карактер. Присутните на 
втората вечер на плоштадот Делфина  најпрвин беа расположени и насмеани 
од актерот Сашо Тасевски кој имаше отворен, непосреден и зајадливо искрен 
стенд-ап настап пред многубројната публика. Со својата препознатлива 
оригиналност и луцидност, користејќи ја слободата на говорот, Тасевски 
ги „купи“ присутните на „Делфина“ кои во уште една прилика уживаа со 
манифестацијата  „Културно Лето Карпош 2023“.
Атмосферата кулминираше со настапот на Силвана Мучиќ и Влатко Плевнеш, 
подобро познати како Силви Бенд, кој уште од деведесетите ја забавуваат 
македонската публика.  Особената популарност ја достигнаа после 
макфестовскиот хит „Ангели ме носат“ по што продолжи нивната богата 
кариера исполнета со прекрасни перформанси и хитови. Преку музиката 
со убави  емоции, македонското музичко дуо преку песните ги пренесе 
позитивните вибрации кон публиката која беше дел од карпошовата културна 
манифестација. Карпошани, кои во оваа прилика го исполнија плоштадот 
во населба  Влае, со моќниот и одличен настап на Силви Бенд, уживаа во 
вечерта која наликуваше на едно вистинско концертно  остварување. 
Препознатливите македонски изведувачи приредија незаборавна ноќ на 
плоштадот Делфина, а со своите песни ја придобија публиката која вечерва 
беше дел од карпошовото културно лето.
Вечерашното издание на „Културно Лето Карпош 2023“ помина во забавна 
атмосфера за карпошани кои имаа уште еден незаборавен помин на 
„Делфина“, каде утре ќе можат да присуствуваат на завршниот дел од оваа 
традиционална културна манифестација која ја организира Општина Карпош.

На националното Државно првенство по пливање за основни училишта, кое 
се одржа на 14 септември, учениците од ООУ ,,Владо Тасевски” освоија многу 
награди.

Така, Ирина Трифуновска, натпреварувајќи се во возрасна категорија за жени, 
за четврто и петто одделение, освои прво место на 50 метри во дисциплината 
краул и второ место  на 50 метри во дисциплината градно. Учениците  
Илина Маловска и Јаков Оскоруш го освоија второто место на 50 метри во 
дисциплина градно, натпреварувајќи се во возрасна група, четврто и петто 
одделение во машка и женска конкуренција.

Матео Попчевски, Никола Ивановски и Тамара Трифуновска, го освоија второто 
место на 50 метри во дисциплината градно, натпреварувајќи се во возрасна 
категорија, осмо и деветто одделение во женска и машка конкуренција. 
Ученикот Давид Неделковски го зазема второто место на 50 метри краул, 
исто така во возрасна категорија, осмо и деветто одделение.

                        Основците постигнаа високи натпреварувачки места, како 
резултат од нивната макотрпна работа и тренинг. Државното првенство 
беше организирано од Федерација на училишен спорт, општина Аеродром и 
Сојуз на училишен спорт- Аеродром, а истиот се одржа на базенот Аеродром 
попознат како воен базен.

ПРВИ ОСВОЕНИ МЕСТА ВО ПЛИВАЊЕ ЗА ОСНОВЦИТЕ НА ООУ 
,,ВЛАДО ТАСЕВСКИ”

ПОТПИШАН МЕМОРАНДУМОТ ЗА СОРАБОТКА ПОМЕЃУ ДВЕ 
ГРАДИНКИ И ДВЕ УЧИЛИШТА СО ЗДРУЖЕНИЕТО ,,МОНТЕСОРИ”

Двете јавни установи, градинките ,,Орце Николов” и ,,Распеана младост’’, 
заедно со двете основни училишта ,,Вера Циривири Трена” и ,,Христијан 
Тодоровски Карпош’’, потпишаа Меморандум за соработка со македонското 
Монтесори здружение. На денешната работна средба, Здружението 
Монтесори потпиша два поединечни меморандуми за соработка, и тоа, 
градинката ,,Орце Николов” и ООУ ,,Вера Циривири Трена’’ за взаемна 
поддршка во образовниот процес на децата, како и градинката ,,Распеана 
младост“ и ООУ ,,Христијан Тодоровски Карпош” за заедничка соработка и 
полесно привикнување на децата од градинките во училишните клупи.

 Целта на Меморандум, е да се овозможи и поттикне соработката на  страните 
потписнички, односно да се воспостават основите и рамка за меѓусебна 
соработка во спроведувањето на заеднички активности за подобрување 
на квалитет на образовниот систем на децата, во просецот на транзиција 
помеѓу овие два степени на образование.

Како дел од содржината на работните обврски и активности наредните неколку 
месеци се работилниците каде што децата ќе се запознаат со училиштето и 
предучилишната установа, запознавање со воспитно-образовната програма 
согласно со стандардите на рано учење, запознавање со инклузивното 
образование, посета и прошетка во училиштето, заедничка работилница 
помеѓу децата од градинките и училиштата и многу други.  

Минатата година, Здружението Монтесори, со сегашните потписници 
спроведоа пилот програма, во која се воочи дека истата вроди со резултат, 
и ова е поттик за останатите образовни установи да се приклучат кон истото. 
Овој проект започна да се спроведува од септември и ќе трае се до мај 2024 
година, каде што децата и учениците ќе имаат можност да се запознаат со 
одредени сфери и нивоа во животниот пат, преку заеднички работилници со 
родителите и самостојни, во градинките и училиштата.

Во организација на Детскиот ликовен центар, во соработка и покровителство 
на Општина Карпош, денеска се одржа детски ликовен хепенинг во дворот 
на библиотеката ,,Другарче”.  Вредните и талентирани рачиња на децата од 
четирите градинки на територија на Општина Карпош, ги насликаа своите 
шарени дела, а притоа се закитија со дипломи за учество на ликовниот 
хепенинг.  Имагинацијата на децата е зачудувачка, од прекрасните цртежи 
неможеше да се избере кој е најубав.

                Харалампије Манчев, од Детскиот ликовен центар, додели благодарница 
до раководителката на Секторот за детска, здравствена и социјална заштита, 
Гордана Зафировска, како претставник од Општина Карпош, за неуморната 
поддршка и вложување за ваквите настани, а вработените од детските 
градинки добија благодарници за учество на овогодинешниот традиционален 
ликовен хепенинг.

БЛАГОДАРНИЦИ ЗА ВРЕДНИТЕ РАЧИЊА НА ДЕТСКИОТ 
ЛИКОВЕН ХЕПЕНИНГ

ЗАВРШИ КУЛТУРНО ЛЕТО КАРПОШ 2023
Во еуфорично забавна и разиграна атмосфера, заврши овогодинешното 
Карпошово културно лето. За последната вечер од оваа традиционална 
манифестација, се погрижија младите музички таленти со извонредни 
гласовни способности, кои беа дел од регионалното музичко шоу ,,Ѕвездите 
на Гранд”. Музичката ѕвезда во подем, струмичанката Славица Анѓелова, која 
победи на последното издание на ,,Ѕвездите на Гранд”, со својот милозвучен 
глас ги “размрда” карпошани на добор познатите екс ју нумери, како и 
народни македонски хитови.

Одличниот настап на Анѓелова, го продолжи и музичкиот талент Александар 
Јосифовски од Охрид, кој исто така беше дел од минатогодишното 
музичко шоу, и остави белег на македонската музичка сцена. Карпошани 
имаа можност да ги слушнат и видат своите идоли и да се забавуваат на 
плоштадот ,,Делфина”, како за крај на овогодинешната манифестација. 
По нашите музички имиња, свои настапи во живо имаа и српските ѕвезди, 
поп рок пејачката Ивана Петерс, која својата кариера ја започнува како 
член на групата ,,Тап 011”, за потоа да продолжи како главен вокал на рок  
групата ,,Негатив”, која е и текстописец на многубројни хитови. Ѓорѓе Давид, 
исклучително талентираниот рок пејач и актер, а кој доаѓа од соседна 
Република Србија, буквално ја “подигна” сцената и ја раздвижи присутната 
публика на завршната вечер од Културно лето Карпош 2023 година. Освен 
неговите специфични настапи и талент за пеење, како сегашен  фронтмен 
на групата ,, Death saw”, тој бил член и во групата ,,Генерација 5”, ,,Ганг”, и 
,,Fuzzbox” , а денес е и член во жирито на музичкото шоу ,,Ѕвездите на Гранд”.

Овогодинешното Карпошово културно лето, кое е во организација на 
локалната самоуправа, имаше програма за сечиј вкус. Изминатите денови, 
беа исполенти со перформанси за децата, младите и повозрасните, што е 
доказ дека карпошани знаат да се забавуваат и вистински да го почитуваат 
благодетот кој Општината знае да го пружа на вистински начин.

СТАРТУВАА УЧИЛИШНИТЕ СПОРТСКИ ЛИГИ 2023/2024

Од денеска па се до крајот на учебната година, спортистите од десетте 
основни училишта на Општина Карпош, ќе се натпреваруваат во рамки на 14-
тите по ред училишни спортски лиги. Системот на игра вклучува три спортови, 
и тоа: фудбал, кошарка и одбојка за девојчиња.

Училишните спортски лиги ги организира Одделението за спорт и култура при 
Општина Карпош, а истите се финансирани од локалната самоуправа, со 
цел да се негува спортскиот дух кај младите ентузијасти и да  го развиваат 
својот спортски талент. Неодамна обновеното игралиште ,,Сокол”, ќе биде 
подлогата каде што ќе се одиграат неколку спортови, а токму тука, на 
денешното отворање на ученичките спортски лиги, се обрати и првиот човек 
на општината, Стевчо Јакимовски.

– Драго ми е што игралиштето ,,Сокол” е целосно исполнето со деца, кои во 
иднина се гледаат како врвни спортисти. Ние, како Општина, ги препознаваме 
најдобрите и ги наградуваме секоја година, па така и оваа. Победниците 
во трите спортови, ќе бидат наградени парично, а најголемата награда за 
нив ќе биде стипендијата, која секоја година Општината им ја овозможува 
на најдобрите ученици спортисти и талентирани ученици. Се надевам дека 
наредните неколку месеци ќе гледаме вистинско спортско натпреварување 
и високи резултати. – заврши Јакимовски.

 Игралиштето „Сокол“ денеска беше исполнето до последно место. Учениците 
и нивните наставници по физичко образование со нетрпение ги очекуваат 
новите натпревари, навивањето на трибините, како и новите другарства меѓу 
учениците кои се остваруваат, меѓу другото, и  преку спортско „вмрежување“ 
на училиштата.


